




































    माघ वदी ४ के दिन वहाँ के उगामेडी ग्राम की ओर विहार किया। ग्रामजनों ने उत्साह से 

स्वागत किया और यहाँ भी कृषकजनों ने अपने कार्य बन्द रखे | दोपहर को ३ से ४ तक व्याख्यान 

हुआ, जिसमें अधिकांश व्यक्ति उपस्थित थे । 

े ® ® ® ® 
वहाँ से माघ वदी ५ के दिन विहार करके गोरडका ग्राम आये। इस छोटे से गाँव में भी 

प्रतिदिन समयसार प्रवचनों का पठन-पाठन होता है। ग्रामवासियों की भक्ति-प्रेम अच्छा था। 

दोपहर को व्याख्यान के पश्चात्‌ वहाँ के ममनसुखलालभाई ने अपनी धर्मपत्नी सहित स्वामीजी के 

पास ब्रह्मचर्य प्रतिज्ञा ग्रहण की थी । 

€छ €छ €छ €छ े 
माघ वदी ६ शुक्रवार के दिन गोरडका से नागलपर की ओर विहार किया, वहाँ मार्ग में 

टाटम गाँव आया, वहाँ के भक्तों के आग्रह से कुछ समय के लिये वहाँ रुके और मांगलिक सुनाया; 

पश्चात्‌ वहाँ से नागलपर पधारे | वहाँ दोपहर २.०० से ३.०० तक प्रवचन हुआ था। 

€छ €छ €छ €छ 
माघ वदी ७ के दिन नागलपर से बोटाद पधारे | बोटाद के भक्तमण्डल ने भव्य स्वागत 

किया। बोटाद में ७ से १० तक चार दिन रहे । वहाँ प्रतिदिन सबेरे एक घण्टे तक तत्त्वचर्चा होती थी 

और दोपहर को ३ से ४ तक व्याख्यान | तथा ८ से ९ तक रात्रि को तत्त्वचर्चा होती थी। ग्राम के 

अधिकांश व्यक्ति व्याख्यान और चर्चा का लाभ लेते थे। माघ वदी १० के दिन वहाँ के 

हरगोविन्दभाई गोपाणी तथा जगजीवनभाई पारेख, दोनों सज्जनों ने अपनी धर्मपत्नियों सहित 

स्वामीजी के समक्ष आजीवन ब्रह्मचर्य प्रतिज्ञा ली थी। इस प्रसंग पर सबेरे प्रवचन हुआ था, और 

उसमें मोक्षमाला के '' ब्रह्मचर्य सुभाषित '' काव्य का अर्थ अत्यन्त स्पष्ट रीति से समझाया गया था। 

माघ वदी ११ बुधवार के दिन बोटाद से विहार करके भद्रावडी ग्राम पधारे | वहाँ दोपहर में 

तत्वचर्चा तथा प्रवचन हुआ था। 

माघ वदी १२ गुरुवार के दिन भद्रावडी से विहार करके सरवा ग्राम आये थे। यहाँ 

“पुरुषार्थ' सम्बन्धी बात निकलने से स्वामीजी ने कहा था कि--'' पुरुषार्थी जीव के अनन्तभव 

केवली भगवान ने देखे ही नहीं हैं ।जिसे केवली भगवान की प्रतीति हुई, उसके अनन्तभव होते ही 

नहीं | केवली भगवान भवरहित हैं, जिसे भवरहित जीव की श्रद्धा हुई, उसके अधिक भव होते ही 

  नहीं | मोक्ष के लिये जीव का पुरुषार्थ न चले-ऐसी बात जगत के किसी भी जीव को किसी भव में 

सुनने नमिले !'' दोपहर में ३ से ४ बजे तक व्याख्यान हुआ था । 

वींछिया में प्रतिष्ठा महोत्सव 

सरवा से विहार करके माघ वदी १३ शुक्रवार के दिन श्री कानजी स्वामी वींछिया पहुँचे । 

वींछिया के भक्तमण्डल का उत्साह अपार था। नगर को विविध प्रकार से सजाया गया था! 

स्वामीजी का भव्य स्वागत किया। सर्वप्रथम स्वामीजी जैनस्वाध्याय मन्दिर में पधारे और वहाँ 
मांगलिक सुनाकर उसका अर्थ किया | दोपहर को ३ से ४ बजे तक व्याख्यान तथा रात्रि में ८ से ९ 

तक चर्चा होती थी | 

फाल्गुन सुदी १ से श्री पंचकल्याणक प्रतिष्ठा की विधि प्रारम्भ हुई थी। इस महान प्रतिष्ठा 

प्रसंग में अनेक ग्रामों के जिनबिम्ब थे । उससमय ऐसा लगता था मानों सौराष्ट्र देश में जिनेनद्रों के 

संघ उतरे हों | कुल मिलाकर ४२ प्रतिमाएँ थीं। एक ही साथ इतने वीतरागी जिनबिम्बों की प्रतिष्ठा 

का ऐसा महान अवसर सौराष्ट्र में हजारों वर्ष में आया है । इस प्रतिष्ठा में मूलगायक के रूप में श्री 

चन्द्रप्रभ भगवान थे | पंचकल्याणक में विधिनायक श्री ऋषभदेव भगवान थे | प्रतिष्ठामंत्र (जिनके 

होने पर प्रतिमाएँ पूजनीक मानी जाती हैं) परमपूज्य श्री कानजी स्वामी के शुभहस्त से हुए थे। 

वींछिया में प्रतिष्ठा करानेवाले सेठ श्री नेमिदास खुशालभाई (पोरबन्दरवाले) थे। और प्रतिष्ठा की 

विधि कराने के लिये इन्दौर से प्रतिष्टाचार्य संहितासूरि पंडित श्री नाथूलालजी न्यायतीर्थ पधारे थे। 

इस अमूल्य अवसर को मुमुक्षुओं ने महान उत्साहपूर्वक सुशोभित किया था | 

WISH Gal १ से समवसरण विधान प्रारम्भ हुआ था, उसमें समवसरण की सुन्दर रचना 

करके उसको पूजन की गई थी। रात्रि को प्रतिष्ठा महोत्सव से सम्बन्धित एक सुन्दर संवाद 

बालिकाओं ने किया था और दूसरे दिन बालकों ने भी एक संवाद किया था। दोनों संवादों में 
कितनी ही बातें विशेष आकर्षक थीं | 

फाल्गुनु सदी ३ के दिन बेदी शुद्धि की विधि हुई थी | उसदिन रात्रि को भाईयों ने ' डांडिया 

रास' सहित भक्ति की थी। 

फाल्गुन सुदी ४ (प्रथम ) आज के दिन इन्द्रप्रतिष्ठा हुई, ११ इन्द्रों की स्थापना हुई और उन 

इन्द्रों को जुलूस के रूप में ग्राम में निकाला था, वह दृश्य अत्यन्त सुन्दर था। तथा याज्ञमण्डल की 

रचना करके उसमें भूत-भविष्य-वर्तमान के तीर्थंकरों, पंचपरमेष्ठी भगवानादि की स्थापना कर 

उनकी पूजन की गई थी। दोपहर को व्याख्यान के पश्चात्‌ वींछिया के त्रिभुवनभाई ने धर्मपत्नी 

सहित ब्रह्मचर्य प्रतिज्ञा ली थी। रात्रि को ८ से ९ तक भगवान के गर्भकल्याणक की पूर्वक्रिया का 

दृश्य दिखलाया गया था। दूसरी चौथ के दिन भी गर्भकल्याणक की पूर्वविधि हुई थी, उसमें 

माताजी के १६ स्वप्नों का दृश्य, देव-देवियों द्वारा स्तुति, देवों द्वारा वस्त्रों की भेंट अर्पण तथा 

देवकुमारियाँ माता से विविध तत्त्व के प्रश्न पूछती हैं और माता उनके उत्तर देती हैं-आदि दृश्य 

दिखलाये गये थे। 

  
  

  

जन्मकल्याणक महोत्सव 

WIS Gel ५ के दिन प्रातः जन्मकल्याणक उत्सव हुआ था। यह प्रसंग अत्यन्त 

उत्साहपूर्वक भव्यरीति से मनाया गया था। भगवान का जन्म होने पर इन्द्र-इन्द्रनी आकर बालक 

ऋषभकुमार भगवान को मेरुपर्वत पर जन्माभिषेक करने को ले जाते हैं, बालप्रभुजी हाथी पर 

विराजमान हैं | मेरुपर्वत के निकट पहुँचकर हाथी मेरुपर्वत को तीन प्रदक्षिण देता है, इससमय का 

दृश्य वास्तव में दर्शनीय था। और जब भगवान को मेरुपर्वत पर विराजमान देखा, उस समय तो 

मुमुक्षु भक्तजनों के हर्षोल्लास का पार नहीं था। अहो ! अद्भुत दृश्य है | ऐसा दृश्य जीवन में कभी 

नहीं देखा, साक्षात्‌ जन्मकल्याणक जैसा ही प्रतीत हो रहा है । अहो ! जिनेन्द्रदेव तो अभी बालक हें, 

फिर भी इतनी महिमा ? यह सब वास्तव में चैतन्य की महिमा है; अन्तरंग में चैतन्यद्रव्य जागृत 

हुआ है, उसी का यह प्रताप है | पश्चातू, अत्यंत उत्साह और जय-जयकार के बीच प्रभुजी का 

जन्माभिषेक किया। अभिषेक होने के पश्चात्‌ इन्द्राणी ने भगवान को वस्त्राभूषण पहिनाये। 

इसप्रकार जन्माभिषेक करके लौटते समय रथयात्रा का अद्भुत दृश्य था। घर आने पर इन्द्रों ने 

ताण्डवनृत्य किया था। 

दोपहर को भगवान श्री ऋषभकुमार का पालना झुलाने की क्रिया हुई थी । रात्रि को इन्द्रों ने 

पुनः प्रभु के सन्‍्मुख ' अब तो मिले जगत के नाथ '' ऐसी स्तुति गाकर भक्तिनृत्य किया था। उसके 

पश्चात्‌ आदिकुमार भगवान का राज्याभिषेक हुआ था और महाराजाधिराज श्री आदिनाथ भगवान 

के राजदरबार में देश-देशों के राजा महाराजा भेंट रखने के लिये आये थे | और भी दृश्य हुए थे। 

दीक्षाकल्याणक महोत्सव 
फाल्गुन सुदी ६-आज भगवान आदिनाथ के महान वैराग्य का दिन है। प्रातःकाल 

आदिनाथ महाराज का राजदरबार लगा है, नीलांजना देवी भक्ति से नृत्य कर रही है, नृत्य करते- 

करते उस देवी की आयु पूर्ण हो जाती है और उसके स्थान पर अन्य देवियाँ आती हैं, अहो ! संसार 

की ऐसी क्षणभंगुरता का दृश्य देखकर महाराज आदिनाथ भगवान परम वैराग्य को प्राप्त होते हैं, 

संसार से विरक्त होकर परम उपशमभाव से अन्तरंग में बारह वैराग्य भावनाओं का चिन्तवन कर रहे 

हैं । उसीसमय लौकान्तिक देव, प्रभु की स्तुति और वैराग्य की पुष्टि करने के लिये आते हैं और 

आकर स्तुति करते हैं, फिर भक्तिपूर्वक कहते हैं कि प्रभो! आप स्वयंबुद्ध हैं, आप इसी भव में 

केवलज्ञान प्रगट करके मुक्त होनेवाले हैं और जगत के जीवों को मुक्ति का मार्ग दशनिवाले हैं। 

अहो ! धन्य है प्रभो आपकी वैराग्य भावना। समस्त संसार से विरक्त होकर भगवती जिनदीक्षा 

धारण करने के लिये आप जो चिंतवन कर रहे हो, उसे हमारी अत्यन्त अनुमोदना है, आपके 

दीक्षाकल्याणक महोत्सव की जय हो जय हो ! 
इसप्रकार बैराग्य की पुष्टि कराके लौकान्तिक देवों के जाने पर भगवान दीक्षा लेने के लिये 

पालकी में विराजमान होकर वन में संचरण करते हैं। भगवान के वैराग्य के यह सभी दृश्य सारी 
सभाको वैराग्यभावना में डुबा देते थे। 

भगवान के पीछे-पीछे बैराग्य भक्ति करते हुए भक्तों के समूह चल रहे थे:-- 

वन्दों-वन्दों परम विरागी त्यागी जिनने रे, 

थाये जिन दीगम्बर मुद्राधारी देव... 
श्री ऋषभप्रभुजी तपोवनमां संचरे रे.... 

वन में पहुँचकर प्रभुजी एक विशाल वटवृक्ष के नीचे विराजमान हुए, राजवस्त्र उतारकर 
फेंक दिये, नग्न-मुद्रा धारण की, फिर केशलोंच किया। प्रभुश्री का केशलोंच करते समय पूज्य 
स्वामीजी ने कहा कि प्रभु तो स्वतः ही लोंच करते हैं, किन्तु यह तो प्रभु के दीक्षाकल्याणक की 
स्थापना है | दीक्षा के समय का बैराग्यदृश्य बहुत ही गम्भीर था। दीक्षा के पश्चात्‌ प्रभु आत्मध्यान 

में लीन हो गये और मन:पर्ययज्ञान प्रगट हुआ | फिर भगवान वन में विहार कर गये । 

भगवान की दीक्षाविधि पूर्ण होने के पश्चात्‌ वहीं वन में ही पूज्य श्री कानजी स्वामी ने 
दीक्षाकल्याणक सम्बन्धी अपूर्व व्याख्यान किया था । इस दिन का व्याख्यान वास्तव में एक अनोखे 

ढंग का था | व्याख्यान के समय वैराग्य के रंग में रंगी हुई स्वामीजी की मुद्रा भावुक मुम॒क्षुओं के 

हृदयपट पर अंकित हो गई है । व्याख्यान में स्वामीजी ने, मुनिदशा में आत्मा को अन्तरंग शान्ति की 
रसाधार होने का जो वर्णन किया था, उसे सुनकर मुमुक्षुओं के हृदय भावना से नाचने लगते थे और 
सारी सभा स्तब्ध बन गई थी। 

व्याख्यान के पश्चात्‌ भाई श्री अमरचन्दभाई तथा उनकी धर्मपत्नी रूपाली बहिन ने 

ब्रह्मचर्य प्रतिज्ञा लेकर प्रसंग को शोभित किया था | उसके पश्चात्‌ वैराग्य में मग्न हुआ भक्तमण्डल 

लौट आया, पालकी में मात्र भगवान के केश थे । 

दोपहर को १०.०० बजे श्री ऋषभदेव मुनिराज आहार के लिये नगर में पधारे | आहारदान 

का प्रसंग सेठ श्री प्रेमचन्दभाई के यहाँ हुआ था। आहारदान के समय का दृश्य अपूर्व उल्लासपूर्ण 

था। 

  

  

  

पूज्य श्री कानजी स्वामी द्वारा जिनेन्द्रप्रतिष्ठा मंत्र 
दोपहर को १ बजे पूज्य स्वामीजी पधारे और श्री जिन प्रतिमाओं पर मंत्रविधि प्रारम्भ हुई | 

यह मंत्र-विधि होने के पूर्व प्रतिमाजी अपूज्य होती हैं और यह विधि होने पर पूज्य हो जाती हैं । 
प्रतिष्ठाविधान में यह क्रिया अत्यन्त महत्वपूर्ण है । महापवित्र जिन प्रतिमाजी पर अपने पवित्र हाथों 

से पवित्र भावपूर्वक स्वर्ण की सली से ' ओं अं नम: ' पवित्र मंत्र स्वामीजी ने लिखना प्रारम्भ किया। 

उस समय महान जय-जयकारपूर्वक भक्तजनों ने इस पवित्र प्रसंग को दीप किया था। 

उसके पश्चात्‌ दोपहर को २.०० बजे सर्वप्रतिमाजी पर नेत्रोल्मीलन विधि भी पृज्य 

स्वामीजी ने की थी। 

  

  

  

  

केवलज्ञान-कल्याणक 
दोपहर को ३ बजे प्रभुजी के केवलज्ञान कल्याणक का दृश्य हुआ था, जिसमें भगवान 

आदिनाथ आत्मध्यान में लीन हैं और उनको केवलज्ञान प्रगट होता है । उसीसमय देव आकर प्रभु 

को बधाई देते हैं, स्तुति करते हैं और समवसरण की रचना होती है । समवसरण में चतुर्मुख प्रभुजी 
विराजमान हैं, बारह सभायें भरी हुई हैं और भगवान की दिव्यध्वनि खिरती है । 

इस प्रसंग पर भगवान की दिव्यध्वनिरूप प्रवचन पूज्य श्री कानजी स्वामी ने किया था। 

जिसमें भगवान द्वारा दिव्यध्वनि में कहे गये उपदेश का सार वर्णित किया था। यह प्रवचन 

कल्याणकारी था। 

आज के दिन दीक्षा और केवलज्ञान कल्याणक के प्रसंग अद्भुत थे और उन दोनों प्रसंगों के 

प्रवचन भी अपूर्व थे। आज का दिन अत्यंत आनन्द और उल्लास HT AT | FA भक्तों को ऐसा 

लगता था कि अहो | जीवन कृतार्थ हुआ | धन्य हैं जिनेद्ध कल्याणक, धन्य उन पंचकल्याणकों की 

महिमा! हे जिनेन्द्र | आपके पंचकल्याणक हमारे आत्मा का कल्याण करें ! 

निर्वाणकल्याणक और श्री जिनेनद्रप्रतिष्ठा 
'फाल्गुन सुदी ७ सोमवार--आज दिन भगवान श्री चंद्रप्रभस्वामी और सुपाश्वनाथ स्वामी 

के निर्वाण-कल्याणक की तिथि थी और ठीक इस दिन निर्वाणकल्याणक विधि तथा उन दो 

भगवत्तों की प्रतिष्ठा हुई थी, यह श्रेष्टमंगल है । साथ ही पवित्र अष्टाहिका पर्व का प्रारम्भ भी आज 

सेही था। 

प्रातःकाल सूर्योदय के समय निर्वाणकल्याणक का दृश्य हुआ, उसमें कैलासपर्वत रचा 

गया था, उस पर भगवान आदिनाथ योगनिरोध अवस्था में विराजमान थे। थोड़े ही समय पश्चात्‌ 

भगवान निर्वाण को प्राप्त हुए । उसीसमय निर्वाणकल्याणक मनाने के लिये देव आये | अग्निकुमार 

देवों के मुमुट द्वारा अग्निसंस्कार हुआ और अन्त में शेषभस्म लेकर '' अहो प्रभो ! जिस पवित्र दशा 

को आप प्राप्त हुए हैं, वही पवित्रदशा हमारी हो ''--ऐसी भावनापूर्वक भक्तों ने उसे मस्तक पर 

चढ़ाया | पश्चात्‌ निर्वाण पूजन हुई | 

इसप्रकार महाप्रभावक श्री जिनेन्द्र पंचकल्याणक महोत्सव महान उत्साहपूर्वक 

समाप्तहुआ। 

इस प्रसंग पर वींछिया के रतिलालभाई डगली और मगनलालभाई खारा ने अपनी 

धर्मपत्नियों सहित गुरुदेव के पास ब्रह्मचर्य प्रतिज्ञा धारण की । 

उसके पश्चात्‌ ८ से ९ बजे तक श्री चन्द्रप्रभ स्वामी आदि के प्रतिष्ठित जिनबिंब अत्यन्त 

उल्लासपूर्वक जिनमंदिर में पधराये गये। जब प्रभु जिनमन्दिर में पधारे, उससमय भक्तजनों का 

उल्लास और दर्शनों की अभिलाषा अपूर्व थी । 

फिर महामांगलिक वेदी प्रतिष्ठा का समय आया और पवित्र जिनमन्दिर में श्री चन्द्रप्रभ 

भगवान की पूज्य श्री कानजी स्वामी ने महापवित्र भावों से प्रतिष्ठा की । उससमय मन्दिर जय- 

जयकार की ध्वनि से गुंजित हो उठा था-बोलो श्री चन्द्रप्रभ भगवान की जय ! पश्चात्‌ श्री चन्द्रप्रभ 

भगवान की दाहिनी ओर श्री सीमंधर स्वामी और बायीं ओर श्री शांतिनाथ भगवान की प्रतिमाएँ 

स्थापित कीं। फिर आदिनाथ भगवान तथा एक सिद्ध प्रतिमाजी की और ऊपर के भाग में श्री 

सुपार्श्वनाथ भगवान की स्थापना की । तत्पश्चात्‌ मन्दिर के ऊपर दो कलश और ध्वजदंड चढ़ाया । 

इसप्रकार श्री जिनमन्दिर में महापवित्र देवाधिदेव भगवन्तों की प्रतिष्ठा पूर्ण हुई । 

श्री जैन स्वाध्यायमन्दिर में प्रतिष्ठा 

पश्चात्‌ स्वाध्यामन्दिर में महापरमागम श्री समयसारजी की तथा 3»कार की प्रतिष्ठा पूज्य 

स्वामीजी ने ““नमः समयसाराय '' इत्यादि मंत्रोच्चार करके की थी, फिर नमः समयसाराय का 

मांगलिक प्रवचन किया और भक्तों ने कुछ समय स्वाध्यायमन्दिर में और जिनमन्दिर में कौर्तन- 

भक्ति की | 

महोत्सव के दिनों में प्रतिदिन प्रातः:काल और संध्या के समय जप होता था। आज उसकी 

पूर्णाहुति हुई एवं शांतियज्ञ हुआ | 

दोपहर को व्याख्यान के पश्चात्‌ पिंजरापोल के लिये चन्दा हुआ, जिसमें लगभग एक 

हजार रुपये एकत्र हुए । और हरी भाई धोलकिया ने धर्मपत्नी सहित ब्रह्मचर्य प्रतिज्ञा ग्रहण की | 

रात्रि को श्री समयसारजी की पूजा हुई थी और दो बालिकाओं ने भक्ति की थी। 

इसप्रकार वींछिया ग्राम में श्री जिनेन्द्रदेव की पंचकल्याणक प्रतिष्ठा का महान अवसर 

सानंद मनाया गया। सौराष्ट्र देश में जिनेन्द्रशासन की प्रभावना का ऐसा महान सुअवसर अत्यन्त 

उत्साह से पूर्ण करने के लिये वींछिया के सेठ श्री प्रेमचन्द लक्ष्मीचन्द और मुमुक्षु-मण्डल को 

धन्यवाद है । प्रतिष्टाचार्य संहितासूरि पण्डित श्री नाथूलालजी न्यायतीर्थ उत्साही एवं शान्तस्वभावी 

थे, उन्होंने शास्त्रविधि के अनुसार प्रतिष्ठाविधि अत्यन्त उत्तमरीति से कराई थी और पंचकल्याणक 

आदि दृश्यों के समय उस सम्बन्धी संक्षिप्त विवेचन करके समझाते थे | कुछ भी भेंट स्वीकृत किये 

बिना, इन्दौर से पधारकर उन्होंने इस प्रतिष्ठा महोत्सव की सर्वविधि को उत्तमरीति से निर्विष्न पूर्ण 

कराया, इसके लिये उनका अत्यन्त आभार माना जाता है | 

परमपूज्य अध्यात्ममूर्ति श्री कानजी स्वामी के पुनीत प्रभाव से आज हजारों वर्ष पश्चात्‌ यह 

सौराष्ट्र देश में फिर से पवित्र जिनेन्द्रशासन की स्थापना हो रही है। स्वामीजी के शुभहस्त से ऐसे 

पवित्र शासनप्रभावना के सैकड़ों महानकार्य हों और श्री जिनेन्द्रधर्मचक्र सर्वदा सर्वत्र प्रवर्तमान 

रहे। 

With the permission of the Baroda Govt. 
order No. 30-24 date 31-10-44 

आत्मधर्म के पाठकों से-- 
आगामी (४९ वें) अंक से आत्मधर्म का पाँचवाँ वर्ष प्रारंभ हो रहा है। इस वर्ष में 

कारणवशात्‌ अथवा अन्य निमित्तों से किन्‍्हीं पाठकों को अंक यथासमय न मिला हो, अथवा 

किसी भी प्रकार मानसिक क्षोभ हुआ हो तो क्षमाप्रार्थी हूँ। तथा विश्वास देता हूँ कि आगामी 
वर्ष योग्य व्यवस्था होगी। इस वर्ष में जिन महाशयों ने प्रचार आदि में सहयोग दिया, उनका 

STATE | 

ATMADHARMA Regd. No. B. 4875 

  

  

  

आगामी वर्ष के लिये नवीन योजना 

आगामी वर्ष का प्रथम अंक दशलक्षण धर्मांक के रूप में प्रकाशित हो रहा है । जिसमें 

आठ पेजी डैमी १०० पृष्ठ होंगे। इसमें कानजीस्वामी द्वारा पद्मनंदि पंचविंशतिका में से 

उत्तमक्षमादि धर्मों पर विशद्‌ विवेचन किये गये हैं। इस अंक का मूल्य ही कम से कम एक 

रुपया रहेगा और शेष दो रुपयों में एक वर्ष तक सब अंक पढ़ने को मिलेंगे | 

तथा आगे भी पाठकों को पढ़ने के लिये अधिक सामग्री देने का प्रयास कर रहे हैं । 

आकार छपाई आदि (डैमी ८ पेजी साईज में बदलकर ) भी अभी की अपेक्षा अधिक आकर्षक 

रहेंगे। 

अतः आप भी विशेषांक शीघ्र चाहते हों तो अपना वार्षिक मूल्य यथाशीघ्र मनिआर्डर 
से भेज दीजियेगा। वी.पी. से अंक मंगाने पर आपको पाँच आना अधिक खर्च होगा तथा ब्रांच 

पोस्टआफिस होने से वी.पी. आदि होने में भी देरी होगी । आशा है मेरा यह सुझाव योग्य रहेगा । 

अन्य भाईयों को भी आत्मधर्म का ग्राहक बनने के लिये प्रोत्साहित करेंगे । 

मनिआर्डर कूपन में ग्राहक नंबर अवश्य लिखें, अन्त में सब पाठकों को जैन 

स्वाध्यायमंदिर की ओर से धन्यवाद देता हूँ । 

  

  

  

  

निवेदक 

जमनादास रवाणी 

प्रकाशक       

  

मुद्रक : चुनीलाल माणेकचंद रवाणी, शिष्ट साहित्य मुद्रणालय, दास कुंज, मोटा आंकडिया ता.३०-०३-४९ 
प्रकाशक : जमनादास माणेकचंद रवाणी, आत्मधर्म कार्यालय, मोटा आंकडिया, काठियावाड

